
Y Newyddion Cyllid Diweddaraf
Newidiadau Cyllid i Ffermydd
Mae’r Gweinidog dros Faterion Gwledig, Elin Jones, wedi cyhoeddi y bydd un cynllun cyfansawdd yn cael ei gyflwyno yn lle’r pum cronfa sydd ar gael ar hyn o bryd dan Echel 2 y Cynllun Datblygu Gwledig. O 2012 ymlaen, bydd y cynlluniau presennol, sef Tir Gofal, Tir Cynnal, Tir Mynydd, y Cynllun Ffermio Organig a Coetiroedd Gwell i Gymru yn cael eu dwyn ynghyd i ffurfio un cynllun, sef Glastir. Gwelwyd yn j4bgrants.co.uk – mwy o fanylion yn http://digbig.com/4ywrw 
British Waterways – gallai ddod yn ymddiriedolaeth elusennol dan gynlluniau newydd
Mae’r sefydliad, sy’n rheoli rhwydwaith camlesi ac afonydd Prydain ac sy’n cael ei ariannu’n gyfan gwbl gan y Llywodraeth, wedi dweud ei fod yn awyddus i newid o fod dan reolaeth y wladwriaeth i fod yn gorff sy’n eiddo i’r gymuned ac sy’n cynnig mwy o gyfleoedd i’r trydydd sector. Dan y cynlluniau, sy’n rhan o strategaeth 10 mlynedd newydd British Waterways, byddai’r sefydliad yn cael ei ariannu’n rhannol gan gontractau’r llywodraeth ac yn rhannol gan gyfraniadau. Yn ôl Tony Hales, cadeirydd British Waterways: ‘… model sector gwirfoddol newydd yw’r cam rhesymegol nesaf i ni … byddai’n dal i ymgorffori popeth y gall y sectorau cyhoeddus a phreifat ei gynnig ond, yn bwysicach na hynny, byddai’n caniatáu i’r brwdfrydedd a’r gefnogaeth sy’n bodoli yn y sector gwirfoddol gyfrannu llawer mwy tuag at y gwaith o reoli ac ariannu dyfrffyrdd hanesyddol Prydain.’ ffynhonnell: ThirdSector.co.uk  & newstartmag.co.uk

Cymunedau a Natur
Mae’r manylion am weithgareddau man o dan £250k ar gael ar y wefan Sell2Wales:
https://www.sell2wales.co.uk/notices/display.html?NoticeId=17419
Porth Cyllido Cymru yn rhestru dros 4,000 o gyfleoedd
Mae grŵp ambarél y WCVA wedi lansio ‘siop un stop’ ar-lein i roi sylw i gyfleoedd i sefydliadau’r sector gwirfoddol yng Nghymru gael cyngor a chymorth ariannol. Mae Porth Cyllido y Trydydd Sector yng Nghymru, sydd wedi cael ei gynllunio a’i ddatblygu gan dîm Cyllid Cynaliadwy Cymru y WCVA, yn caniatáu mynediad i gronfa ddata sy’n cynnwys dros 4,000 o gyfleoedd i gael arian yn y Deyrnas Unedig. Ewch i http://digbig.com/4ywsd ffynhonnell: thirdsector.co.uk
Gweledigaeth i Ymddiriedolaethau Datblygu
Yn ôl corff adfywio blaenllaw byddai buddsoddiad ychwanegol o £250m dros gyfnod o dair blynedd o 2011 ymlaen yn darparu’r cyllid a’r capasiti i greu 500 yn rhagor o ymddiriedolaethau datblygu. Roedd yr alwad yn rhan o faniffesto newydd Cymdeithas yr Ymddiriedolaethau Datblygu, Transforming communities for good, sy’n cynnwys nifer o argymhellion yn ymwneud â diogelu’r ardaloedd tlotaf yn ystod y dirwasgiad. Dywedodd y byddai’r cyllid yn golygu y gellid cynhyrchu arian ychwanegol drwy grantiau cyhoeddus, buddsoddiad preifat a chyfrannau cymunedol, lle codir arian drwy drigolion. ffynhonnell: newstartmag.co.uk
Nid cwtogi cyllid yw’r ffordd ymlaen
Dywedir bod y Prif Weinidog, Rhodri Morgan a Steve Thomas o Gymdeithas Llywodraeth Leol Cymru wedi datgan nad yw cwtogi cyllid drwy bolisi “torri a llosgi” yn ffordd hyfyw o symud ymlaen yng nghyswllt cyllid statudol ac allanol. Mae’r siaradwyr yn rhagweld cyfnod o 18 mis tan y bydd toriadau difrifol mewn gwariant cyhoeddus yn gadael eu hôl, a dylai grwpiau ddefnyddio’r cyfnod hwn yn ddoeth i adolygu eu gwariant a defnyddio cyllid yn ddoethach. ffynhonnell: Rhwydwaith Cymru (WCVA) 3/6/09
Green Grants Machine

Mae’r Green Grants Machine yn cynnig cyfarwyddiadur rhad ac am ddim sy’n cynnwys gwybodaeth am dros £1.2 biliwn o gronfeydd sydd ar gael i’ch helpu chi ... i brynu cerbydau fflyd amrywiol, gosod paneli solar, cyflwyno cynllun ailgylchu yn y gweithle neu fuddsoddi mewn deunydd pacio gwyrdd, i enwi ond ychydig. Gweler http://digbig.com/4yxss  Gwelwyd yn fit4funding
Gwobrau Sheila McKechnie 

Sefydliad Sheila McKechnie (SMK) yw’r unig elusen yn y Deyrnas Unedig sy’n ymwneud yn benodol â chefnogi ymgyrchwyr mewn sbectrwm eang o feysydd (gan gynnwys YR AMGYLCHEDD). Rhoddir y gwobrau i unigolion sy’n dangos angerdd, cadernid a photensial i greu newid er gwell, neu i atal newid a fydd yn gwneud pethau’n waeth, yn lleol, yn genedlaethol neu’n fyd-eang. Maent yn chwilio am bobl o bob oed mewn cymunedau ledled y DU a thramor. Efallai nad ydych yn ystyried eich hun yn 'ymgyrchwr', ac efallai nad ydych wedi bod wrthi’n gwneud rhywbeth ers llawer o amser, ond os ydych yn dangos ymroddiad i achos, mae SMK yn awyddus i glywed gennych. Yn wahanol i Wobrau eraill, dyfernir Gwobr Sefydliad Sheila McKechnie am yr hyn y mae pobl yn mynd i’w gyflawni, yn ogystal â’r hyn y maent wedi’i gyflawni. Mae’r gwobrau wedi cynorthwyo llawer o unigolion i fynd â’u hymgyrchoedd i’r lefel nesaf. Efallai nad ydych yn ystyried eich hun yn ymgyrchydd, ond os ydych yn ceisio newid rhywbeth er gwell, yn lleol neu’n fyd-eang, mae’n bosib y gallai Gwobr SMK eich helpu. Ceir mwy o wybodaeth yn http://digbig.com/4yxsw Gwelwyd yn fit4funding

Ffynonellau Ariannu Byw
Allwedd i’r Themâu:

Gall pob ffynhonnell ariannu fod yn berthnasol i un neu ragor o’r themâu isod – sy’n cael eu dangos wrth ochr pob cofnod.

   CG – Cefn Gwlad


 MA – Mynediad i’r Amgylchedd
   CW – Cadwraeth


 TW – Tirwedd
   AA – Amgylchedd yr Arfordir

 AE – Yr Amgylchedd Ehangach
   DC – Datblygu Cynaliadwy

 TDd – Treftadaeth Ddaearegol
Elusennau, Ymddiriedolaethau a Sefydliadau

Abbey Charitable Trust  AE
Mae’r ymddiriedolaeth elusennol hon wedi ymrwymo i gefnogi cymunedau lleol a phobl sydd dan anfantais, yn enwedig mewn ardaloedd lle mae gan Abbey bresenoldeb sylweddol. Mae’n ariannu nifer o gategorïau, gan gynnwys adfywio cymunedau. Byddai hyn yn cynnwys prosiectau lle mae gwahanol rannau o’r gymuned yn gweithio gyda’i gilydd er mwyn helpu i wella’r ardal leol. Mae gan yr ymddiriedolaeth ddiddordeb penodol mewn ariannu prosiectau amgylcheddol yn ogystal â gweithgareddau sy’n helpu i ddod â grwpiau gwahanol at ei gilydd. £500 i £4,000. Gweler http://digbig.com/4xnca am fwy o fanylion.

The Ashden Trust  CG  MA  CW  AE  DC 
Elusen dyfarnu grantiau sy’n canolbwyntio ar newid yn yr hinsawdd, datblygu cynaliadwy a gwella ansawdd bywyd mewn cymunedau tlawd. Mae’r Ymddiriedolaeth yn dyfarnu grantiau bach (rhwng £1,000 ac £20,000 fel arfer) i sefydliadau sydd ag enw da am weithredu prosiectau arloesol ac effeithiol yn y categorïau isod: prosiectau amgylcheddol dramor; prosiectau amgylcheddol yn y DU; adfywio cynaliadwy; pobl sydd mewn perygl; celfyddydau cymunedol; buddsoddiad cymdeithasol. Am ragor o fanylion ewch i:  http://digbig.com/4xnge 

Cymdeithas Ecolegol Prydain  MA
Mae Cymdeithas Ecolegol Prydain yn cynnig ystod eang o grantiau i ariannu addysg ecolegol a phrosiectau ecolegol. Mae categorïau’r grantiau fel a ganlyn:

· Grantiau addysgol

· Grantiau cyfarfodydd

· Grantiau ymchwil

· Grantiau polisi

· Grant Ennyn Diddordeb y Cyhoedd (newydd – Mae Cymdeithas Ecolegol Prydain yn annog ei haelodau ac eraill i ennyn diddordeb y cyhoedd mewn agweddau cyffrous a phwysig ar ecoleg. Bydd Grant Ennyn Diddordeb y Cyhoedd yn cynnig hyd at £2,000 i’w helpu i wneud hynny. (Gweler http://digbig.com/4ykrg)

Am fwy o wybodaeth, gan gynnwys sut i wneud cais, ewch i: http://digbig.com/4xngj
Ymddiriedolaeth Adfywio’r Meysydd Glo  DC  AE
“Un o brif gryfderau Ymddiriedolaeth Adfywio’r Meysydd Glo yw hyblygrwydd ein rhaglenni ariannu. Maent yno i helpu pobl, nid i wneud iddynt neidio dros glwydi. Ar un pen i’r sbectrwm rydym yn rhoi grantiau o’n ‘cist gymunedol’ i sefydliadau bach i’w helpu i ddatblygu, ac ar y pen arall rydym yn rhoi grantiau mawr sy’n werth hyd at £300,000 i sefydliadau gwirfoddol, cymunedol a statudol mwy.” Mae’n rhaglen grantiau’n ceisio helpu grwpiau sy’n ymateb i angen lleol”. Mae’r gronfa’n agored i gymunedau glofaol. Gweler http://digbig.com/4wyhs am fwy o wybodaeth.

The Conservation Foundation ac O2  AE
Eich cymuned chi ydy hi

Mae grantiau gwerth hyd at £1,000 ar gael ar gyfer prosiectau cymunedol amgylcheddol, er enghraifft trawsnewid tir diffaith yn ardal bywyd gwyllt / plannu coed / creu llyn ar gyfer bywyd gwyllt / adfer llwybrau sydd wedi cael eu hesgeuluso ger afonydd a chamlesi. Mae unigolion / grwpiau cymunedol / clybiau lleol neu ysgolion yn gymwys i ymgeisio. Gwahoddir ymgeiswyr llwyddiannus hefyd i anfon lluniau cyn/wedyn ar gyfer gwobr ‘da iawn’. Am ragor o fanylion ewch i: http://digbig.com/4xfrc 

Cronfa Gymunedol ‘The Co-operative Group’  AE
Cronfa sy’n darparu cyllid i brosiectau sy’n dangos budd i’w cymuned leol, sydd â phwrpas elusennol, ac sy’n gweithredu’n gydnaws â gwerthoedd ac egwyddorion y grŵp. Mae hyn yn cynnwys prosiectau sydd o fudd i’r gymuned ehangach, megis prosiectau amgylcheddol a diogelu safleoedd treftadaeth. Gall grwpiau ymgeisio am symiau sy’n amrywio o £100 i £5,000, a dyfernir £750 ar gyfartaledd. http://digbig.com/4xyqh 

Cymdeithas Tir a Busnes Cefn Gwlad (CLA)  CG  MA
Mae ymddiriedolaeth elusennol y CLA yn dyfarnu grantiau sy’n werth tua £2,500 i brosiectau sy’n ceisio hybu addysg am gefn gwlad, a gwella mynediad i gefn gwlad, i bobl anabl a phobl sydd dan anfantais.

http://digbig.com/4xngm Dolen gyswllt i astudiaethau achos grantiau: http://digbig.com/4xngn 

Dulverton Trust  CW  AE
Ymddiriedolaeth sy’n rhoi grantiau i elusennau. Mae ganddi nifer o flaenoriaethau ariannu, gan gynnwys Cadwraeth, sy’n ymdrin â materion cadwraeth cyffredinol yn y Deyrnas Unedig gan roi pwyslais ar warchod cynefinoedd bywyd gwyllt. Yn anaml yr ystyrir ceisiadau sy’n ymwneud â rhywogaethau unigol. Grantiau bach (hyd at £3,500 i elusennau sydd â’u hincwm yn llai na £400k) a mawr (i elusennau sydd â thros £400k o incwm). Mwy o wybodaeth yn http://digbig.com/4xnja  

Sefydliad Esmée Fairbairn  CW  AE
Prif Grantiau Mae’r brif raglen grantiau, ymhlith pethau eraill, yn ceisio ariannu prosiectau sy’n canolbwyntio’n benodol ar yr amgylchedd naturiol. Am ragor o fanylion, ewch i: http://digbig.com/4xngg  

Grantiau Penodol Mae’r rhaglen ariannu Grantiau Penodol yn ceisio ariannu meysydd gwaith penodol. Bydd y ‘meysydd penodol’ hyn yn newid bob hyn a hyn, ond gwahoddir ceisiadau ar hyn o bryd ar gyfer y meysydd a ganlyn: bioamrywiaeth; casgliadau amgueddfeydd a threftadaeth; dulliau newydd o ddysgu; bwyd a chyllid. Am ragor o fanylion, ewch i:  http://digbig.com/4xngh

The February Foundation  AE
…yn cynnig grantiau i elusennau ar gyfer gweithgareddau mewn pum maes: [1] addysg uwch, [2] addysg uwchradd, [3] elusennau cymunedol, [4] elusennau cenedlaethol, [5] achosion elusennol. Ariennir nifer o feysydd, gan gynnwys “elusennau sy’n diogelu’r amgylchedd”. I weld gwefan syml iawn, ewch i http://digbig.com/4ydqa 

The Garfield Weston Foundation  AE
Elusen sy’n dyfarnu grantiau cyffredinol i Elusennau Cofrestredig yn y DU (gyda rhai eithriadau). Mae’r rowndiau ariannu diweddar wedi helpu prosiectau yn y categorïau isod: y Celfyddydau, y Gymuned, Addysg, Lles, Materion Meddygol, Materion Cymdeithasol, Crefydd, Ieuenctid a’r Amgylchedd. Mae’r grantiau a ddyfarnwyd yn ddiweddar wedi bod yn rhai sylweddol, felly ewch i http://digbig.com/4wyhw i weld a yw’ch prosiect chi’n bodloni’r meini prawf.

HBOS Foundation  AE
Mae Rhaglen Gweithredu Cymunedol HBOS yn darparu grantiau lleol sy’n werth hyd at £10,000 i gefnogi ystod amrywiol o brosiectau, ond mae’n rhaid iddynt gyd-fynd â thema benodol, sef “datblygu a gwella cymunedau lleol”. Dim ond ar gyfer grwpiau cymunedol dielw neu elusennau cofrestredig. Gweler http://digbig.com/4xngb am fwy o wybodaeth.

The Idlewild Trust  CW
Ymddiriedolaeth dyfarnu grantiau sy’n cefnogi elusennau cofrestredig (nid unigolion) sy’n ymwneud ag annog rhagoriaeth mewn celfyddydau perfformio a chelfyddyd gain a chadw/gwarchod adeiladau ac eitemau o ddiddordeb hanesyddol neu o bwysigrwydd cenedlaethol er budd y cyhoedd. Cynigir cefnogaeth yn achlysurol er mwyn diogelu’r amgylchedd naturiol. Mae’r grantiau’n amrywio o £1,000 i £2,000 http://digbig.com/4ydmd 

The Jephcott Charitable Trust  CG  CW  TW  AE  DC 
Un o flaenoriaethau’r ymddiriedolaeth wrth ddarparu cyllid yw’r ‘amgylchedd naturiol’. Mae’n rhoi blaenoriaeth i daliadau untro i brosiectau sy’n cael anhawster i ddechrau neu i gael arian o rywle arall. Mae’r grantiau fel arfer yn werth rhwng £2,000 a £10,000. Am ragor o fanylion: http://digbig.com/4xngf 

Ceir gwybodaeth am brosiectau a ariannwyd yn y gorffennol yn: http://digbig.com/4wtar
The Naturesave Trust  AE
…yn ceisio cynnig cymorth ariannol i’r prosiectau hynny sy’n mynd i’r afael â gwraidd problem benodol sy’n ymwneud â’r amgylchedd a/neu gadwraeth a’r rhai hynny sy’n annog mwy o ymwybyddiaeth fasnachol o ddatblygu cynaliadwy. Nid oes dyddiad cau ar gyfer ceisiadau, ac ymdrinnir â hwy ar sail rhaglen 'dreigl'. Mae’r grantiau sydd ar gael i brosiectau’n amrywio o £100 i £10,000, a thua £2,000 yw’r swm cyfartalog. http://digbig.com/4ypyc 

Y Gronfa Cymunedau Morol (Marine Communities Fund)  AA
Sefydlwyd cronfa Ystâd y Goron i gynnig cymorth i fentrau a rhaglenni sy’n helpu i ddatblygu’r arferion gorau, ac sy’n gwneud cyfraniad sylweddol i’r gwaith da o reoli a gwarchod yr ystâd forol. Gall prosiectau fod yn ymarferol (creu cynefin, codi sbwriel), yn hysbysol (paneli, arweinlyfrau), neu’n addysgol (yn gysylltiedig â rheoli eiddo Ystâd y Goron). Rhaid i brosiectau grwpiau cymunedol fod â chysylltiad clir â thir Ystâd y Goron. Hyd at 100% o gostau’r prosiect. http://digbig.com/4xwty
Ymddiriedolaeth Elusennol Stadiwm y Mileniwm  CW  TW  AE
Mae’r Ymddiriedolaeth yn annog ceisiadau sy’n ymwneud ag ailgylchu, datblygu mannau gwyrdd, datblygu a hyrwyddo arferion gwyrdd a hyrwyddo cynlluniau trafnidiaeth gyhoeddus. Rhoddir blaenoriaeth wrth ddyrannu grantiau i brosiectau sy’n gwella ansawdd amgylchedd Cymru, yn diogelu ac yn creu ardaloedd gwledig bywiog, ac yn datblygu ac yn hyrwyddo dulliau cynaliadwy o gynllunio defnydd tir. Bydd yr Ymddiriedolaeth yn dyrannu grantiau ar sail maint yr ardal ddaearyddol y mae sefydliad yn gyfrifol amdani: Lleol = £2,000; Rhanbarthol = £10,000; Cenedlaethol = £20,000. Dyddiad cau nesaf - “Gwanwyn 2009”. http://digbig.com/4xjpm
Moto in the Community Trust  AE 

Ymddiriedolaeth sy’n ariannu’r Cynllun Grantiau Cymunedol, ac yn darparu arian i “grwpiau cymunedol amgylcheddol sy’n ymgymryd â rôl weithredol yn eu hamgylchedd. Bydd yr ymddiriedolaeth yn chwilio am brosiectau cadwraeth ymarferol megis glanhau llynnoedd, glannau afonydd ac ardaloedd llawn tyfiant, tacluso llwybrau, creu meysydd chwarae a gerddi cymunedol y gall staff Moto ymwneud â hwy.” Mewn gwirionedd, mae hyn yn golygu grwpiau o fewn 25 milltir o gyffyrdd 47 (Abertawe) a 33 (Caerdydd) yr M4. Mae’r grantiau a ddyfarnwyd yn y gorffennol wedi amrywio o £150 i £1,000 – gweler http://digbig.com/4xrrt
The Oakdale Trust  AE
Ymddiriedolaeth sy’n rhoi blaenoriaeth wrth ddyrannu cyllid i elusennau Cymreig sy’n ymwneud â phrosiectau cymdeithasol, meddygol a chadwraethol. Nid oes gwefan, felly ffoniwch 01832 226386 neu anfonwch e-bost i oakdale@tanh.demon.co.uk Y dyddiad cau nesaf yw 1 Medi.
Trusthouse Charitable Trust  DC  AE
Mae’r Ymddiriedolaeth wedi newid ei blaenoriaethau er mwyn cefnogi prosiectau sy’n rhoi sylw i Faterion Gwledig. Yn y cyd-destun hwn, mae ‘gwledig’ yn golygu dinasoedd, trefi neu bentrefi sydd â 10,000 neu lai o drigolion. Bydd yn parhau i ystyried ceisiadau sy’n ymwneud ag ardaloedd lle ceir amddifadedd trefol eithafol. Bydd yn ystyried ceisiadau dan benawdau Cymorth Cymunedol, y Celfyddydau ac Addysg, Anabledd a Gofal Iechyd. Grantiau bach: hyd at £10,000 (cyfalaf a refeniw), £10,000 i £30,000 (cyfalaf yn unig). Gweler http://digbig.com/4xddy am fwy o wybodaeth.
The Wakeham Trust  CG  MA  CW  TW  AA  AE  DC  TDd
Ymddiriedolaeth sy’n darparu grantiau sy’n werth hyd at £750 i brosiectau cymunedol. Nid yw’n ffafrio unrhyw weithgaredd penodol, (ceir astudiaethau achos yn http://digbig.com/4wtjx) ond mae’n well ganddi ariannu prosiectau bach nad ydynt yn gallu cael arian o gronfeydd eraill. Rhaid i’r ymgeiswyr fod yn elusennau cofrestredig, neu’n gweithio gydag elusen sy’n gallu derbyn arian ar ran yr ymgeisydd. Ceir rangor o fanylion yn: http://digbig.com/4xngc
Waterloo Foundation  TW  AE
Sefydliad annibynnol, sy’n rhoi grantiau i grwpiau lleol sy’n fach o ran eu maint ac yn fanwl o ran eu ffocws. Eu “prif ysgogydd yw cefnogi’r gymuned lle’r ydym yn gweithio ac yn byw”, a hynny oddi mewn i themâu amgylcheddol, (yn enwedig o gofio’r ffordd hegar yr ymelwir ar dirwedd Cymru), lliniaru effeithiau tlodi a datblygu plant. http://digbig.com/4wtjy
Coed Cadw  CG  MA  CW  TW  AE
Cynigir grantiau sy’n werth hyd at £100 i grwpiau cymunedol sy’n cynnal digwyddiadau plannu coed yn y gaeaf. Rhaid i grwpiau gofrestru gyda’r ymddiriedolaeth er mwyn bod yn gymwys. Er mwyn cael rhagor o wybodaeth a chofrestru, ewch i: http://digbig.com/4xngd. Cynigir grantiau hefyd i goetiroedd cymunedol – gweler http://digbig.com/4yxst am fwy o fanylion. 

The Woodward Trust  AE
Mae’r Ymddiriedolaeth hon yn ffafrio mentrau bychain lleol. Darperir cyllid yn bennaf ar gyfer prosiectau sy’n cael eu gweithredu unwaith yn unig, ond mae’r Ymddiriedolwyr yn barod i ystyried cyllid ar gyfer costau craidd. Nid yw’r blaenoriaethau ariannu’n gysylltiedig â’r amgylchedd, ond “gall yr Ymddiriedolwyr hefyd ystyried … prosiectau amgylcheddol, yn enwedig rhai sydd ag elfen addysgol gref, ar yr amod eu bod yn brosiectau annibynnol, a’u bod yn gwneud mwy na dim ond dilyn tueddiadau’r cyfnod.” £100 i £10,000  http://digbig.com/4yshj 
Cyllid y Llywodraeth a Chyllid Ewropeaidd
Cronfa Gynaliadwyedd yr Ardoll Agregau ar gyfer Cymru 

 CG  CW  TW  AE  DC  TDd
Nod y Gronfa hon yw rhoi sylw i’r costau amgylcheddol sy’n gysylltiedig â chloddio am agregau. Defnyddir y gronfa yng Nghymru i roi sylw i’r materion canlynol: hen ganiatadau mwynau sy’n dal i fodoli; hybu’r defnydd o ddeunyddiau eraill yn lle agregau; lleihau effaith cloddio am agregau; manteision amgylcheddol a mwynderol i gymunedau y mae cloddio am agregau’n effeithio arnynt; gwarchod safleoedd o ddiddordeb gwyddonol arbennig a phrosiectau addysgol. Am fwy o fanylion ewch i: http://digbig.com/4wtax 

Cadw: Grant Mentrau Dinesig  AE
Mae gwerth hyd at £2,000 o Arian Cyfatebol ar gael i sefydliadau gwirfoddol er mwyn hybu a gwella dealltwriaeth o’r dreftadaeth adeiledig leol. http://digbig.com/4xnhe
Cadw: Grant Adfywio Gwledig  AE
Gall Cadw gynnig grant tuag at atgyweirio adeilad yng nghefn gwlad er mwyn ei wneud yn addas at ddefnydd blaenorol neu ei addasu ar gyfer defnydd newydd. Rhaid i’r adeilad fod yn: rhestredig; 'mewn perygl'; yng nghefn gwlad neu mewn pentref â 500 neu lai o drigolion. Mae’r grant ar gael i ymddiriedolaethau, elusennau, cyrff cyhoeddus, unigolion neu fusnesau. Mae’r cynllun hwn ar gyfer adeiladau o unrhyw fath, gan gynnwys rhai amaethyddol, diwydiannol, crefyddol, domestig a masnachol. http://digbig.com/4xnbm
Rhaglen Cyfleusterau a Gweithgareddau Cymunedol 2007-2011  AE
Cynllun grant cyfalaf sy’n cael ei weithredu gan Lywodraeth Cynulliad Cymru yw hwn. Mae’n agored i sefydliadau cymunedol a gwirfoddol. Bwriadwyd y rhaglen fel cronfa y gall sefydliadau ei defnyddio er mwyn llenwi bylchau ariannol sy’n dal i fodoli ar ôl archwilio pob ffynhonnell arall. Gall y Rhaglen helpu i ddarparu cyfleusterau a chyfarpar a helpu i gyflawni gweithgareddau sy’n hybu’r gwaith o adfywio cymunedau drwy fynd i’r afael â’r problemau …a gweithredu er mwyn gwella’r amgylchedd adeiledig neu naturiol ar gyfer pobl leol … Mae tipyn o gystadleuaeth am yr arian. 

Y dyddiad cau yw: 16 Hydref 2009. http://digbig.com/4ypyd
Cronfa Ymddiriedolaeth Cymunedau yn Gyntaf  AE
Nod y Gronfa hon yw cefnogi unrhyw fath o weithgaredd sy’n cynnwys pobl leol, drwy sefydliadau cymunedol bychain, ac sydd o fudd i’w cymunedau. Croesewir ceisiadau gan brosiectau cymunedol amrywiol, gan gynnwys prosiectau cerddoriaeth a’r celfyddydau. Rhaid i’r gweithgareddau ddarparu rhyw gymaint o fudd economaidd, amgylcheddol, cymdeithasol neu ddiwylliannol i bobl sy’n byw mewn ardal Cymunedau yn Gyntaf. Mae dros 180 o ardaloedd ledled Cymru sy’n gymwys i gael cefnogaeth gan y Gronfa. Rhestrir yr ardaloedd hyn yn y Rhaglen Cymunedau yn Gyntaf. Gallwch gael rhestr o’r ardaloedd cymwys drwy gysylltu â Llinell Gymorth Cymunedau yn Gyntaf - Ffôn: 0800 587 8898 Ebost: help@wcva.org.uk. Nid oes isafswm, ond ni chaniateir ichi ymgeisio am fwy na £5,000. Derbynnir ceisiadau drwy gydol y flwyddyn a phrosesir hwy ar sail y cyntaf i’r felin. Felly, gan fod swm penodol o arian yn cael ei ddyrannu i bob ardal Cymunedau yn Gyntaf, gorau po gyntaf y cyflwynwch eich cais rhag cael eich siomi gan fod yr uchafswm y gellir ei ddyrannu i’r ward wedi’i gyrraedd. Y dyddiad cau ar gyfer ceisiadau yw dydd Gwener, 29 Ionawr, 2010. http://digbig.com/4yshp 
Amgylchedd Cymru  AE 
Nod Amgylchedd Cymru, sy’n cael ei weinyddu gan WCVA, yw cefnogi gwaith gwirfoddol, sy’n diogelu ac yn gwella’r amgylchedd, ac yn cyfrannu at ddatblygu cynaliadwy. Mae pum cynllun grant ar gael:

Grantiau cyn prosiect – Ar gyfer cymorth arbenigol, megis astudiaethau ymarferoldeb, cynlluniau busnes a gwerthusiadau cymunedol (£500 i £4,000).

Grantiau cychwyn – Ar gael ar gyfer costau sy’n gysylltiedig â sefydlu grwpiau gwirfoddol neu gymunedol newydd a datblygu prosiect yn barod i’w gofrestru (£1,000).

Grantiau Prosiectau – Ar gyfer ariannu deunyddiau prosiect, offer a chyfarpar (£10,000).

Grantiau Rheoli – Ar gyfer swyddi newydd sy’n gysylltiedig â phrosiectau (£1,000 i £11,000).

Grantiau Hyfforddi – Ar gael i gynorthwyo staff prosiectau neu wirfoddolwyr gyda chostau hyfforddi (gan gynnwys costau teithio i gyrsiau) (£400). http://digbig.com/4xnhd 

Cronfeydd Strwythurol Ewropeaidd (ESF)  AE
Mae Llywodraeth Cynulliad Cymru wedi sefydlu’r Gronfa Arian Cyfatebol a Dargedir er mwyn darparu arian cyfatebol canolog i raglenni Cronfeydd Strwythurol Ewropeaidd 2007-2013. 

Bydd y Gronfa’n darparu arian cyfalaf a refeniw ac mae ar gael i sefydliadau o bob sector er mwyn cefnogi gweithgareddau cymwys dan raglenni 2007-2013. Ystyrir ceisiadau am arian o’r Gronfa Arian Cyfatebol a Dargedir a’r Cronfeydd Strwythurol cysylltiedig yr un pryd.

Sylwer: Dewis olaf yw’r Gronfa Arian Cyfatebol a Dargedir. O ganlyniad, bydd angen i ymgeiswyr ddangos bod pob ymdrech bosib wedi’i gwneud i sicrhau arian cyfatebol o ffynonellau eraill cyn gwneud cais i’r Gronfa Arian Cyfatebol a Dargedir. Ceir manylion llawn yn http://digbig.com/4xjgx a map meddwl yn http://gka.org.uk/esf  (ffynhonnell: fit4funding)

Cyngor Gwynedd  CG  CW  TW  AE  DC 
Grantiau Cynaliadwyedd Gwynedd: Mae hyd at £5,000 o arian refeniw neu gyfalaf ar gael gan Gyngor Gwynedd i brosiectau sy’n hybu datblygu cynaliadwy yng nghymunedau Gwynedd. Rhaid i ymgeiswyr fod wedi’u lleoli yng Ngwynedd neu fod yn gweithio yng Ngwynedd. Am fwy o fanylion gweler: http://digbig.com/4xnhf. Mae’r cynllun wedi ariannu ‘Gwynedd Gynaliadwy’, a cheir manylion yn: http://digbig.com/4xnhg  
Cronfa Cymunedau Tirlenwi (yr hen Gredydau Treth Tirlenwi)  AE – Mae’r Gronfa fel rheol yn helpu prosiectau sy’n agos at safleoedd tirlenwi. Mae gweithredwyr safleoedd tirlenwi’n talu treth i ddefnyddio’r safleoedd. Dosberthir rhan o’r dreth yn dilyn hynny i fuddiolwyr, fel y rhai a nodir isod, sydd wedyn yn dosbarthu’r arian i ymgeiswyr.

Biffawards – rhwng £250 a £50,000 i brosiectau o fewn 10 neu 25 milltir o safle Biffa – er mwyn gweld pa mor bell ydych chi o safle ewch i: http://digbig.com/4wtkg 
Dolen gyswllt i brif safle Biffawards: http://digbig.com/4xngq 

**Cynllun Blaenllaw Biffawards** - yn ariannu prosiectau sydd â rhywbeth unigryw a chyffrous nad yw gan unrhyw brosiect arall yn y rhanbarth neu’r wlad. Mae grantiau sy’n werth £150,000 - £500,000 ar gael. http://digbig.com/4ykmg
* * DYDDIAD CAU 1 Gorffennaf * *
Cemex – rhwng £1,000 a £15,000 i safleoedd sydd o fewn tair milltir o chwarel neu safle tirlenwi Cemex. (Bae Colwyn, Wrecsam, Castell-nedd a Chaerdydd)  http://digbig.com/4xngr 

Cory Environmental - Wrecsam yn unig. http://digbig.com/4xncf 

Cynllun Grantiau Bach WREN – Sefydlwyd y cynllun er mwyn helpu ymgeiswyr sy’n chwilio am arian ar gyfer prosiectau bach a all wneud gwahaniaeth gwirioneddol i gymuned leol. Mae grantiau sy’n werth rhwng £2,000 a £15,000 ar gael ar gyfer: Parciau Cyhoeddus / Parciau Gwledig / Gwarchodfeydd Natur / Meysydd Pentrefi (a mwy…). Gweler http://digbig.com/4xbjd am fanylion a http://digbig.com/4xbje ar gyfer yr ardaloedd perthnasol – mewn gwirionedd, Pontardawe, Abergele, Rhuthun a’r Waun.
Prif gynllun grantiau WREN – rhwng £2,000 a £50,000  http://digbig.com/4xsps 

Cronfa Gweithredu Bioamrywiaeth WREN – Mae’r gronfa’n darparu rhwng £75,000 a £250,000 i brosiectau nad ydynt yn para am fwy na 5 mlynedd. Rhaid i’r prosiectau fod wedi’u lleoli mewn safle(oedd) sydd wedi’u dynodi’n glir o fewn 10 milltir o unrhyw safle tirlenwi trwyddedig yn yr ardaloedd a ganlyn: Abertawe, Castell-nedd Port Talbot, Conwy, Sir Ddinbych, Sir Gaerfyrddin, Sir y Fflint, Wrecsam, Ynys Môn. http://digbig.com/4xspr Y dyddiad cau ar gyfer y flwyddyn gyntaf oedd 30 Ionawr 2009, ond mae’n brosiect parhaus.

Grantscape – Creu, diogelu, gwella bioamrywiaeth, £150,000 i £300,000  http://digbig.com/4ypyf  

Veolia - £25,000 i £40,000. Gweler http://digbig.com/4xxdn 

SITA o fewn 10 milltir o safle tirlenwi Withyhedge yn Sir Benfro http://digbig.com/4yhgc 
Gweithredwyr safleoedd tirlenwi eraill: Gweler http://digbig.com/4wtkh am wybodaeth am weithredwyr yn eich ardal chi.

Yr Undeb Ewropeaidd - LIFE+  CG  CW

LIFE yw offeryn ariannol yr UE er mwyn cefnogi prosiectau sy’n ymwneud â’r amgylchedd a gwarchod natur ledled y Deyrnas Unedig. Er 1992, mae LIFE wedi cydariannu tua 2,750 o brosiectau, gan gyfrannu tua €1.35 biliwn er mwyn diogelu’r amgylchedd. 

Cyhoeddwyd trydydd cais LIFE+ am gynigion ar 15 Mai 2009, ac mae hyd at €250 miliwn ar gael i gydariannu prosiectau dan dri phennawd: natur a bioamrywiaeth; polisi amgylcheddol a llywodraethu; a gwybodaeth a chyfathrebu.

Dylid anfon cynigion ar gyfer prosiectau i’r awdurdod cenedlaethol perthnasol cyn 15 Medi 2009 fan bellaf. Ar ôl hynny, bydd yr awdurdodau cenedlaethol yn anfon cynigion ar gyfer prosiectau ymlaen i’r Comisiwn Ewropeaidd erbyn 22 Hydref 2009, a bydd y Comisiwn yn archwilio’r prosiectau amlinellol ochr yn ochr â meini prawf cymhwyster LIFE+ ac yn asesu cynigion ar sail meini prawf dethol a dyfarnu LIFE+. Disgwylir y bydd y cyhoeddiad terfynol ynglŷn â’r prosiectau y dewiswyd eu hariannu’n cael ei wneud yng Ngorffennaf/Awst 2010, ac y bydd y prosiectau’n dechrau ar eu gwaith ar ddechrau’r flwyddyn 2011.

Anogir hyrwyddwyr prosiectau i wneud y defnydd gorau o’r amser sydd ar gael hyd at y dyddiad cau ar gyfer cyflwyno cynigion i awdurdodau cenedlaethol (15 Medi). Dylid archwilio cynigion ar gyfer prosiectau’n ofalus er mwyn sicrhau eu bod yn cydymffurfio â’r holl feini prawf sydd yn y dogfennau. Mae’r dogfennau i’w gweld ar y we: http://digbig.com/4yxsy Gallwch hefyd lwytho pecynnau gwneud cais ar gyfer cydrannau LIFE+ i lawr oddi ar y we:

· LIFE+ (Natur a Bioamrywiaeth) – Yn cefnogi prosiectau sy’n helpu i weithredu Cyfarwyddebau Adar a Chynefinoedd yr Undeb Ewropeaidd (UE), ac sy’n cyfrannu at nod yr UE o atal colli bioamrywiaeth. Gall y gyfradd gydariannu fod cyn uched â 75 y cant, ond 50 y cant ydyw fel arfer. 

· LIFE+ (Polisi Amgylcheddol a Llywodraethu) – Yn cefnogi prosiectau technolegol sy’n cynnig manteision sylweddol i’r amgylchedd, er enghraifft gwelliannau i brosesau neu welliannau o ran effeithlonrwydd. Mae’r rhan hon o LIFE+ hefyd yn helpu prosiectau sy’n gwella’r ffordd y mae’r UE yn gweithredu deddfwriaeth amgylcheddol, sy’n adeiladu’r sylfaen wybodaeth ar gyfer polisi amgylcheddol, ac sy’n datblygu ffynonellau gwybodaeth amgylcheddol drwy fonitro (gan gynnwys monitro coedwigoedd). Gellir cydariannu hyd at 50 y cant o gostau prosiect. 
· LIFE+ (Gwybodaeth a Chyfathrebu)  - Yn cydariannu hyd at 50 y cant o gostau prosiectau sy’n lledaenu gwybodaeth am faterion amgylcheddol, megis newid yn yr hinsawdd a chadwraeth. Gall y rhan hon o LIFE+ hefyd gefnogi ymgyrchoedd atal tanau mewn coedwigoedd, ynghyd ag ymgyrchoedd hyfforddi a chodi ymwybyddiaeth. Ceir mwy o wybodaeth yn http://digbig.com/4yxsy (gwelwyd yn fit4funding)
Rhaglen Adeiladau Carbon Isel  AE
Mae’r cynllun grant hwn yn cael ei redeg gan yr Adran Busnes, Menter a Diwygio Rheoleiddio, ac mae’n agored i sefydliadau dielw a chymunedol. Mae’n ceisio cynyddu nifer yr adeiladau carbon isel ac mae grantiau ar gael ar gyfer gosod technolegau microgynhyrchu amrywiol mewn adeiladau parhaol. Gall sefydliadau ymgeisio am 50% o gostau gosod technolegau microgynhyrchu cymeradwyedig. Mae arian ar gael ar hyn o bryd, ond ni chefnogir pob math o dechnoleg. Ni ellir derbyn rhagor o geisiadau ar gyfer solar ffotofoltaig.
Dylai unigolion wneud cais ar gyfer Cam 1 http://digbig.com/4xnhb  

Dylai grwpiau wneud cais ar gyfer Cam 2: http://digbig.com/4xnhc 
Roedd y gronfa hon i fod i ddod i ben ddiwedd Mehefin 2009, ond mae wedi cael rhagor o arian tan Ebrill 2011.
Sblash – Cronfa Her Gweithgareddau Hamdden Dŵr Cymru  AE
Mae Llywodraeth Cynulliad Cymru’n cynnig grantiau hyd at 100% i brosiectau (bach a mawr) sy’n helpu pobl i fwynhau dyfroedd Cymru. Y grant lleiaf = £5,000. Bydd y pwyslais ar gefnogi gwaith cyfalaf newydd a gwaith arall sy’n gwella cyfleusterau ar lan afonydd, arwyddion, parcio oddi ar y ffordd, ac yn y blaen. Gall hyn hefyd gynnwys cyfleusterau a gynlluniwyd i ddiwallu anghenion pobl anabl. Dylai pob prosiect helpu i hyrwyddo cynaliadwyedd a mynediad cyfrifol.  http://digbig.com/4ydqp 
Cyngor Chwaraeon Cymru: Trothwy’r Awyr Agored  CG  MA
Mae rhaglen ‘Trothwy’r Awyr Agored’ Cyngor Chwaraeon Cymru’n ceisio darparu cyngor a chymorth ariannol er mwyn gwella mynediad i ystod eang o weithgareddau awyr agored. Mae’r rhaglen yn hyblyg a gall ariannu costau amrywiol gwahanol fathau o weithgareddau awyr agored, yn ogystal â chynnig arweiniad a chefnogaeth. Ceir rhagor o wybodaeth yn: http://digbig.com/4xngs. Gellir gweld astudiaethau achos yn ymdrin â phrosiectau cyfredol yn: http://digbig.com/4xngt
Cronfa Datblygu Cynaliadwy  AE  DC 
Gweinyddir y Gronfa Datblygu Cynaliadwy gan y Parciau Cenedlaethol ac Ardaloedd o Harddwch Naturiol Eithriadol (gweler isod). Mae’n cefnogi ystod eang o brosiectau sy’n ymwneud â datblygu cynaliadwy ac yn ceisio annog cymunedau i ddarganfod ffyrdd mwy cynaliadwy o fyw. 

Cronfa Datblygu Cynaliadwy 
http://digbig.com/4xngw 

Bannau Brycheiniog 

http://digbig.com/4xngx 

Sir Benfro


 
http://digbig.com/4xngy 

Eryri




http://digbig.com/4xnha 

Mae cynllun tebyg ar gael hefyd ar gyfer Ardaloedd o Harddwch Naturiol yng Nghymru a Lloegr. Mae hyd at £100,000 ar gael ar gyfer prosiectau amgylcheddol, arloesol a chynaliadwy, sy’n cynnwys cymunedau lleol. Am ragor o fanylion dilynwch y dolenni cyswllt priodol isod:

Môn 


http://digbig.com/4wtba
Llŷn


http://digbig.com/4wtbb 

Gŵyr


http://digbig.com/4wtbc (yr AHNE gyntaf!)

Dyffryn Gwy

http://digbig.com/4wyjc

Bryniau Clwyd
http://digbig.com/4wtbd
Cyllid y Loteri
Os hoffech gael cyngor cyffredinol am gyllid y loteri ewch i: http://digbig.com/4xnhh 

Y Gronfa Loteri Fawr
Arian i Bawb   MA  AE 
Ei nod yw cynyddu gwerthfawrogiad a dealltwriaeth o dreftadaeth ac annog cymunedau lleol i gymryd rhan mewn gweithgareddau treftadaeth drwy gynnig grantiau sy’n werth rhwng £500 a £5,000. Gellir cael mwy o wybodaeth ac astudiaethau achos i’w llwytho i lawr yn: http://digbig.com/4xnhp 

Y Gronfa Pobl a Lleoedd  AE

Mae tri phrif ganlyniad i raglenni’r gronfa Pobl a Lleoedd: (1) cymunedau wedi’u hadfywio; (2) gwell cysylltiadau cymunedol; (3) gwell amgylchedd, gwasanaethau cymunedol ac adeiladau lleol. Awgrymir bod y trydydd canlyniad yn cael ei sicrhau drwy brosiectau sydd (ymhlith pethau eraill) yn creu lleoedd ar gyfer bywyd gwyllt a phobl, a/neu’n darparu cyfleoedd i unigolion ddeall, cynnal a gwella’r amgylchedd naturiol. Mae grantiau sy’n werth rhwng £5,001 a £250,000 ar gael ar gyfer prosiectau sy’n sicrhau un o’r canlyniadau uchod.
http://digbig.com/4xnhj Dolen gyswllt i astudiaethau achos: http://digbig.com/4xyqt 

Cronfa Dreftadaeth y Loteri  CG  AE  TDd
Eich Treftadaeth – yn darparu grantiau sy’n werth rhwng £3,000 a £50,000 i gefnogi prosiectau sy’n ymwneud â threftadaeth leol, ranbarthol neu genedlaethol y DU. Croesewir ceisiadau gan brosiectau sy’n helpu pobl i ddysgu am dreftadaeth, i ofalu amdani ac i’w dathlu mewn ffordd hwyliog a llawn mwynhad. http://digbig.com/4xnhm Dolen gyswllt i astudiaethau achos: http://digbig.com/4xnhn 

Grantiau Treftadaeth  AE 
Mae grantiau sy’n werth £50,000 neu fwy ar gael i brosiectau sy’n ceisio diogelu a gwella’r dreftadaeth leol. Gellir cael mwy o wybodaeth ac astudiaethau achos i’w llwytho i lawr yn: http://digbig.com/4xnhq
Gwreiddiau Ifanc [image: image1.png]


 CG  MA  CW  AE
Mae’r Rhaglen Gwreiddiau Ifanc, sy’n darparu grantiau yn amrywio o £3,000 i £25,000, yn ceisio cael pobl ifanc 13-25 oed i fynd ati i ddarganfod eu treftadaeth, datblygu sgiliau, meithrin hyder a hyrwyddo’u cysylltiadau gyda’r gymuned. “Mae treftadaeth yn cynnwys … bywyd gwyllt, gan gynnwys cynefinoedd a rhywogaethau arbennig …” http://digbig.com/4ykmf 

Partneriaethau Tirwedd  CG  CW  TW  AA  AE  TDd
Cronfa fawr ar gael i brosiectau mwy sy’n cynnwys amrywiaeth o randdeiliaid ac sy’n cael eu rheoli mewn partneriaethau yn hytrach na’u llywio gan un grŵp. Mae’r cyllid yn amrywio o £250,000 i £2 filiwn. Gellir cael mwy o wybodaeth ac astudiaethau achos i’w llwytho i lawr yn: http://digbig.com/4xnhr 

Dolenni cyswllt defnyddiol a dogfennau i’w llwytho i lawr

Canllaw i Gyllid Ewropeaidd 2007-13

Anelwyd y canllaw hwn at ddarllenwyr sydd â nemor ddim gwybodaeth am gyllid Ewropeaidd ac mae’n ceisio rhoi gwybodaeth glir am wahanol ddulliau a rhaglenni ariannu. Mae hefyd yn darparu gwybodaeth am reolau a rheoliadau ariannol newydd yr Undeb Ewropeaidd. Er mwyn llwytho copi o’r adroddiad i lawr, ewch i: 

http://digbig.com/4xjpp (fersiwn PDF)

Cyllid Ewropeaidd

Mae gwefan Swyddfa Cyllid Ewropeaidd Cymru wedi cael ei diweddaru i gynnwys adran am ymgeisio am gyllid Ewropeaidd (http://digbig.com/4xcac), a fydd yn arwain darpar noddwyr prosiectau gam wrth gam drwy’r broses o ymgeisio am gyllid dan raglenni Cydgyfeirio a Chystadleurwydd Rhanbarthol 2007-2013. Os oes gennych unrhyw gwestiynau am ymgeisio am gyllid Ewropeaidd, cysylltwch â Llinell Gymorth WEFO ar 0845 010 3355 neu anfonwch e-bost i enquiries-wefo@wales.gsi.gov.uk. Mae canllaw defnyddiol iawn i gyllid Ewropeaidd ar gael yn http://digbig.com/4ydqq 
(Ffynhonnell: WCVA  24/6/08)

Canllaw ar fenthyciadau i fentrau cymdeithasol  AE 
Mae Social Economy Bristol Development Project (SEBDP) a Bristol Area Community Enterprise Network (BACEN) wedi cynhyrchu canllaw sy’n darparu gwybodaeth am fenthyciadau a mathau eraill o gyllid sy’n addas iawn ar gyfer busnesau cymunedol a mentrau cymdeithasol. Gellir llwytho’r canllaw i lawr yn rhad ac am ddim o: http://digbig.com/4xfrh (fersiwn PDF)

Cymorth am ddim i sefydliadau gwledig

Mae Fforwm Gwledig Cymru wedi cynhyrchu taflen sy’n amlinellu’r cymorth sydd ar gael am ddim i grwpiau cymunedol mewn ardaloedd Amcan 1. Gall yr Adnodd Gwledig gynnig cymorth TG, cymorth gyda digwyddiadau a chefnogaeth gyffredinol. Am fwy o wybodaeth ewch i: http://digbig.com/4xnht 

Prosiect Cyllid Cynaliadwy

Mae’r Prosiect Cyllid Cynaliadwy wedi cyhoeddi chwe chanllaw ariannu wedi’u hanelu at fudiadau cymunedol neu wirfoddol bach a chanolig eu maint a’r bobl sy’n gweithio gyda hwy er mwyn codi arian. Mae’r canllawiau’n ymwneud â’r pynciau canlynol: cyllid cynaliadwy; rheolaeth ariannol; masnachu a chodi arian; caffael a chontractio; a chyllid benthyciadau. Gellir eu llwytho i lawr am ddim fel ffeiliau PDF o: http://digbig.com/4next 
Coetiroedd ac Iechyd a Lles
Mae Partneriaeth Coed Lleol wedi llunio canllaw sy’n nodi sut y gellir defnyddio coetiroedd i ddibenion iechyd a lles. Mae’r canllaw hefyd yn egluro sut y gallwch ddatblygu rhaglen iechyd a lles sydd wedi’i lleoli mewn coetir. Er mwyn cael mwy o wybodaeth a llwytho’r canllaw i lawr ewch i: http://digbig.com/4xnhs 

Mapiau meddwl ar-lein o’r ffynonellau cyllid sydd ar gael

Ffynonellau cyllid yr Undeb Ewropeaidd, ffynonellau statudol, cyllid y loteri ac ymddiriedolaethau/sefydliadau www.gka.org.uk/ccw 
Map meddwl yn rhoi trosolwg o flaenoriaethau a themâu ERDF, gyda dolenni cyswllt i hysbysfyrddau syniadau prosiect WEFO: www.gka.org.uk/erdf
Map meddwl yn rhoi trosolwg o flaenoriaethau a themâu Cronfa Gymdeithasol Ewrop, gyda dolenni cyswllt i hysbysfyrddau syniadau prosiect WEFO: www.gka.org.uk/esf 

Digbig?

Pam y mae cynifer o ddolenni cyswllt “digbig.com” yma? Mae’n syml! Ffordd yw Digbig o dalfyrru cyfeiriadau gwe hir, er enghraifft, yn lle teipio http://www.gwynedd.gov.uk/gwy_doc.asp?cat=5030&doc=17682&Language=1, gallwch deipio http://digbig.com/4wtbb neu hyd yn oed digbig.com/4wtbb. Rhowch gynnig arni drwy glicio ar www.digbig.com (mae gwasanaethau talfyrru eraill ar gael, er enghraifft bit.ly a tinyurl.com)

Cysylltu â ni?
Mae gennym ddiddordeb bob amser mewn clywed gan bobl sy’n defnyddio’r cylchlythyr hwn – llenwch ein harolwg ar-lein a gadewch inni wybod sut mae’n diwallu eich anghenion.

http://digbig.com/4ytrf
Byddem yn falch o gael adborth ac awgrymiadau 

ar gyfer rhifynnau nesaf y cylchlythyr hwn:

ccw@gka.org.uk



Newydd!

